Hanes dwy hen gymdeithwraig a fuasai gynt yn cydyswagro â’i gilydd, ond fe ddigwyddodd i un ohonynt briodi cyn i’r act newydd ddwad allan, a’r llall a fisiodd, ac fel y mae’r ddwy mewn dull ymddiddanol yn cenfigennu wrth ei gilydd a phob un o’r ddwy yn chwennych ffeirio dau gyflwr, i’w chanu ar Gonsêt Gwŷr Dyfi. 
1.
Merch Ifanc
Dydd da fo i’m cymdoges fwyn gynnes ei gwawr,
Rwyf fi yn diodde’ adfyd i’m bywyd bob awr;
Rhyw gyfreth go egwan bensyfrdan yn siŵr
Sy’n rhwystro i mi yn ddirgel gael gafel mewn gŵr. 

2.
Y Wraig
Pe gwyddit yrŵan mor fechan yw’r fael,
Cyn lleied yw rhinwedd y rheini sy’n cael,
A byw tan un dolur trwy synnwyr fel sant;
Fe ddaw yn o fuan tyn gwynfan tan gant.

3.
Merch Ifanc
Mae llawer merch enwog mor serchog yn siŵr

Bob nos yn cael cysgu yn ei gwely efo gŵr,
A minne yn ymestyn—on’d mistiff yw hyn?—
Heb neb i roi ’nwylo amdano yn o dynn.

4.
Y Wraig
Fe dderfydd pob mwynder ar fyrder i’r ferch,

Fo droiff at y pared cyn sured heb serch;
[ ] pleser o ymgomio neu ruo efo’r wraig
Ond cysgu’n ffyrnicach a drengach na draig.

5.
Merch Ifanc
Rwy’n gweled mawr wynfyd a roddwyd i rai
A minne heb ddim ffyniant a’m llwyddiant yn llai;
Cael canu bob amser mewn pleser i’r plant

A minne heb gael tastio na minio fy mant.
6.
Y Wraig
Ar ôl dy briodi, gair ydy gwir yw,

Fe â’r boche cochion yn llwydion eu lliw,

A llawer trwm feddwl yn ddwbwl a ddaw,

[
] prinder maith lymder i’th law …
7.
Merch Ifanc
…  Mi fyddwn i’w blesio a’i dendio bob dydd
Trwy wenu yn ei lyged gan fwyned a fydd,
A minne yn wen gowled gan sionced yn siŵr;
On’d mawr na ddôi’r munud i ’melyd am ŵr?
8.
Y Wraig
Ar ôl i ti ymrwymo â rhyw Gymro yn ddi-gudd
Y ffedog â’n gwta (mi daera’) bob dydd;
Ni theliff baloge’r hen beisie mo’r baw,

Y crys sydd i’w weled cyn lleted â llaw.

9.
Merch Ifanc
Petaswn trwy fawrglod yn gwybod y gwir
Y daethe’r fath gyfreth ddidoreth i dir!
Mi gefes fy ngofyn yn ddygyn gan ddau,
Mae’n ffiedd gen-i eto (rwy’n cofio) nacáu.
10.
Y Wraig

Pan glywes y newydd, naws ufudd, yn siŵr
Mi gerddes yn sydyn i ymofyn am ŵr,
Ac yno y’m dalied cyn dynned mewn dôl,
[



] …
11.
Y Wraig
…  Ni wnei mwy na minne mo’r gore, mi ’gwn,
Oni elli di ymgroesi cyn tynnu i’r byd hwn;
Da cael ymddiddan am ddeuddydd neu dri

Os doi di i drafferthion un foddion â m’fi.

12.
Merch Ifanc
Ow! dywed cyn darfod, wraig briod, gerbron
Pa beth oedd yr achos i ddechre’r act hon
Sy’n rhwystro i bob nwyfus, rai grymus teg raen,
Briodi pan fynnan’ fel y byddan’ o’r blaen?
13.
Y Wraig
Rwy’n tybed, lliw’r ewyn, am fod cymin ar gam
Yn rhedeg heb wybod i dad nac i fam;
Ond cymer di gysur a synnwyr yn siŵr:
Di a gei’r hwn fu’n digwydd, fun ufudd, yn ŵr.

Dechrau cerdd o ymddiddan Rhwng gwraig a merch Ifangc [ ] y Rhegi’r new steile am i gyru i Briodi’n rhu fuan [ ] llall yn i rhegi am ddwad Cun iddi gael gwr ar Conset gwyr dyfi.

1.
Merch Ifangc

Dudd da fo im Cymdoges fwyn gynes i gwrwr

Rwi fi’n diodde adfud im Bowyd Bob Awr,

Rhuw gyfreth egwan Ben syfrdan yn siwr,

Rhwystro imi’n ddirgel gael gafel mewn gwr. 

2.
Y Wraig

Py gwyddit yr owran mor fechan uw’r fael,

[] lleied uw Rhinwedd yr heini su’n Cael,

[]Buw Tan un dolyr Trwy synwyr fel sant,

[]’n o fuan Tun gwynfan Tan gant.

3.
M.I.

Mae llawer merch enwog mor serchog yn siwr,

[]yn Cael Cysgu yn i gwely efo gwr,

[] mine yn ymystyn ond mistiff uw hun,

Heb neb i Roi nwylo am dano’n o dun.

4.
Y Wraig

Fe dderfudd mwynder ar fyrder ir ferch,

Fo droist at y pared Cun sured heb serch,

[]pleser o ymgomio ne Ruo efo’r wraig,

Ond Cysgu’n ffyrniccach a drengach na draig.

5.
Y F.

Rwi’n gweled mawr wnfud a Roddwyd i Rai,

[] mine heb ddim ffyniant am llwyddiant yn llai,

[]Canu Bob Amser mewn pleser ir plant,

[]mine heb gael tastio na minio fy mant.

6.
Y Wraig

Ar ol dy Briodi gair ydi gwir uw,

[]’r Beche cochion yn llwydion i lliw,

[]Trwm feddwl yn ddwbwl a ddaw,

[]Beth prinder maith Lymder ith Law.

[Tua 4 pennill ar goll yma]

7.
F.

Mi fyddwn uw Blesio ai dendio Bob dydd
Trwy weny yn i Lyged gan fwyned a fudd,

A mine yn wenn gowled gan siongcad yn siwr,

Ond mawr na ddae’r munud i melyd am wr.

8.
W.

Ar ol iti ymrwmo a Rhuw gymro’n ddi gudd

Y stedog a yn gwta mi deyra Bob dydd,

Ni Thelist Baloge’r rhên Beisie mor Baw,

Y Crys a sudd uw weled Cun lleted a llaw.

9.
F.

Pydaswn Trwy fawrglod yn gwybod y gwir,

Y doethe’r fath gyfreth ddi ddoreth i dir,

Mi gefes yngofyyn yn ddygun dday,

Mae’n ffiedd gini eto Rwi’n cofio nacchay.

10.
W.

Pan glowed y newydd nawys ufudd yn siwr,

Mi gerddes yn sydyn i ymofyn am wr,

[]im daalid Cun dyned mewn dôl,

[



]

[Tua 4 pennill ar goll yma]



]

11.
W.

Ni wnei mwy na mine mor gore mi gwn

Oni elli di ymgroes i Cun Tyny ir Bud hwn,

Da cael ymddiddan am ddau ddydd ne dri,

Os doi di i drafferthion un foddion am fi.

12.
F.

Ow dwad cyn darfod wraig briod gar bron,

Pa beth oedd yr achos i ddechre’r act hon,

Su’n rhwysdro i bob nwyfys rai grymys teg raen,

Briodi pan fynan fel y byddan or blaen.

13.
W.

Rwi’n tybied lliw’r ewin am fod cimin ar gam,

Yn rhedeg heb wybod i dâd nag i fam,

Ond cymar di gysur a synwyr yn siwr,

Di a gei’r hwn fu’n digwydd fûn ufydd yn wr.

Hugh Jones o langwm ai Cant

Teitl yr wynebddalen

Hanes dwy hen gymdeithwraig y fase gunt yn cud yswagro ai gilydd, ond fe ddigwyddodd i un o honyn briodi cun ir act newydd ddwad allan, ar llall y fisiodd, ag fel y mae’r ddwy mewn dyll ymddiddanol yn cynfigenu wrth ei gilydd, a ffob un or ddwy yn chwenych ffeirio dau goflwr, iw chanu ar gynsett gwyr dyfi. 

Y testun

Argraffwyd yn yr Amwythig tros Evan Ellis. Nid oes dyddiad ar yr wynebddalen.

